Kedudukan Sabah
Sarawak dikembalikan

= KUALA LUMPUR 9 APRIL

dalam Perlembagaan Per-

sekutuan akan mengem-
balikan hak Sabah dan Sarawak
sebagai rakan sekutu dan ke-
dudukan sama rata dengan
negeri-negeri Semenanjung se-
laras dengan semangat serta
hasrat Perjanjian Malaysia 1963
(MA63).

Perdana Menteri, Tun Dr.
Mahathir Mohamad berkata,
pindaan ini tidak sekalipun me-
ngubah fungsi kerajaan Perseku-
tuan dan kerajaan negeri-negeri
di bawah konsep Persekutuan
atau dikenali sebagai federalisme
seperti yang termaktub dalam
Perlembagaan Persekutuan.

Bagaimanapun, katanya, ne-
geri Sabah dan Sarawak akan
terus menikmati hak-hak isti-
mewa sedia ada yang dijamin di
bawah Perlembagaan Perseku-
tuan dan seperti yang perlu di-
laksanakan di bawah Perjanjian
Malaysia 1963.

Beliau malah memberitahu,
kedudukan ini juga tidak akan
mengubah hak-hak negeri yang

lain dalam Perseku-
tuan Malaysia.

"Pindaan ini juga
adalah selaras de-
ngan ucapan yang
telah saya sampaikan
semasa  sambutan
Hari Malaysia pada
16 September 2018
yang lalu di mana se-
masa pembentukan
Malaysia yang ter-
meterai secara rasmi
pada 16 September 1963 dalam
MA63, keempat-empat wilayah
ini (Tanah Melayu, Singapura,
Sabah dan Sarawak) bergabung
sebagai equal partners atau ra-
kan yang seangkatan, berdiri
sama tinggi dan duduk sama
rendah.

“Walau bagaimanapun, Si-
ngapura telah keluar Malaysia
pada tahun 1965. Tahun-tahun
berikutnya telah juga menukar
status Sabah dan Sarawak dari
rakan sekutu kepada negeri-
negeri di dalam Malaysia,” ka-
tanya sewaktu membuat bacaan
kali kedua Rang Undang-Un-
dang Perlembagaan Persekutu-
an (Pindaan) 2019 dalam sidang

DR. MAHATHIR

Dewan Rakyat, hari
ini.
Tambah Dr. Ma-
hathir, Malaysia ba-
haru dan kerajaan
Pakatan =~ Harapan
mengambil maklum
mengenai perkara ini
dan akan mengem-
balikan status rakan
sekutu kepada Sabah
dan Sarawak.

Jelasnya, ini ada-
lah sebahagian dari proses yang
akan dilaksana setelah kajian
MAG63 disiapkan dan ini merupa-
kan langkah pertama yang dilak-
sanakan dalam hal ini.

Menurut Dr. Mahathir, Jawa-
tankuasa Khas Kabinet untuk
Menyemak Pelaksanaan MA63
masih dalam proses perbinca-
ngan dan rundingan mengenai
isu-isu yang melibatkan pelak-
sanaan hak-hak negeri Sabah
dan Sarawak di bawah MA63
tersebut.

Rundingan ini katanya, akan
berterusan sehingga suatu per-
setujuan, konsensus atau kom-
promi dapat dicapai dan diteri-
ma baik oleh semua pihak.



